
NJOFTIM PËR SHPREHJE INTERESI
“PËR PËRZGJEDHJEN E ANËTARËVE PËRFAQËSUES TË ORGANIZATAVE JOFITIMPRURËSE/ORGANIZATAVE NË PËRBËRJEN E KËSHILLIT KOMBËTAR TË PACIENTËVE”


Me hyrjen në fuqi dhe miratimin e ndryshimeve të reja ligjore në Ligjjin Nr.10 107, datë 30.3.2009 “Për Kujdesin Shëndetësor në Republikën e Shqipërisë”, të ndryshuar krijohet për herë të parë struktura e Këshillit Kombëtar të Pacientëve.
Ministria e Shëndetësisë dhe Mbrojtjes Sociale nëpërmjet krijimit të kësaj strukture synon që të institucionalizojë dhe të përfshijë në vendimmarrje zërin e pacientëve duke krijuar mekanizmin konkret për përfaqësimin e interesave të tyre.
Këshilli Kombëtar i Pacientëve do të jetë pjesë e vendimmarrjes në hartimin e strategjive dhe programeve kombëtare të shëndetësisë, duke dhënë mendime e këshilla për çështje dhe vendime që lidhen me impaktin që kanë politikat socio-shëndetësore tek pacientët, me qëllim përmirësimin e cilësisë së këtyre shërbimeve.

Në zbatim të qëllimit të Ligjit Nr.10 107, datë 30.3.2009 “Për Kujdesin Shëndetësor në Republikën e Shqipërisë”, të ndryshuar (neni 6/2) dhe miratimit të aktit nënligjor VKM nr.624, datë 18.9.2019 që bën efektiv ngritjen e Këshillit Kombëtar të Pacientëve, Ministria e Shëndetësisë dhe Mbrojtjes Sociale, nëpërmjet këtij njoftimi fton që të shprehin interesin për përfaqësim dhe anëtarësim në këtë organ subjektet si më poshtë:

1.    Organizata Jofitimprurëse që mbulojnë çështje të sëmundjeve jo të transmetueshme (kronike);
2.   Organizata Jofitimprurëse që mbulojnë çështje të sëmundjeve të transmetueshme infektive;
3.     Organizata Jofitimprurëse që mbulojnë çështje të sëmundjeve të rralla;
4.     Organizata Jofitimprurëse që mbulojnë çështje të kujdesit paliativ;
5.    Organizata Jofitimprurëse që mbulojnë cështje që lidhen me të sëmurët me aftësi të kufizuara;
6.    Organizata që trajtojnë çështje të të sëmurëve talasemikë/ hemofilikë.

Në mbështetje të rregullave ligjore të miratuara, të përzgjedhurit që do të jenë anëtarë në këtë Këshill do të kenë parasysh rregullat si më poshtë vijon:

Statusi:	

Këshilli Kombëtar i Pacientëve do të veprojë si organ këshillimor i ministrit përgjegjës për shëndetësinë dhe do të përfaqësojë interesat e pacientëve. Këshilli do të japë mendime dhe këshilla për çështje dhe vendime që lidhen me impaktin që kanë tek pacientët politikat socio-shëndetësore të cilat do të paraqiten për diskutim në mbledhjet e tij.
Këshilli do të veprojë si një mekanizëm kryesor komunikimi dhe këshillimi ndërmjet MSHMS dhe pacientëve, me përbërje gjithashtu përfaqësues nga institucione të ndryshme.
Anëtarët e Këshillit do të shpërblehen sipas legjislacionit në fuqi për shpërblimin e anëtarëve të bordeve/komiteteve/komisioneve.

Organizimi dhe funksionimi:

Këshilli do të mblidhet mbi bazën e një kalendari, por jo më pak se dy herë në vit.
Mbledhjet do të zhvillohen në ambientet e Ministrisë së Shëndetësisë dhe Mbrojtjes Sociale, dhe çdo mbledhje regjistrohet në procesverbalin përkatës ku pasqyrohen të gjitha diskutimet e bëra mbi çështjet përkatëse.
Këshilli do të mbështetet nga Sekretariati, i cili përgatit materialet për takimet e Këshillit, njofton anëtarët e Këshillit për mbledhjet e radhës, shpërndan informacione, mban dhe shpërndan procesverbalet e takimit të Këshillit si dhe ushtron detyra sipas kërkesave të Këshillit.


Për sa më sipër, kandidatët duhet të kenë parasysh kriteret e përzgjedhjes dhe dorëzimin e dokumentacionit provues si më poshtë:

· Të jenë organizata të regjistruara sipas legjislacionit në fuqi;
Për këtë të dorëzohet:
-Dokument i regjistrimit në Gjykatë 
-Statuti, akti i themelimit dhe programi i organizatës;

· CV e organizatës, si dhe çështjet që ka trajtuar në aktivitetet e kryera
· Formular vetë deklarimi që drejtuesi/t ekzekutiv  i OJF  nuk janë të dënuar me vendim të formës së prerë për një ose më shumë nga akuzat e mëposhtme: pjesëmarrje në organizatat kriminale, korrupsion, mashtrim, pastrim parash

· Formular vetë-deklarim që OJF  nuk është në kushtet e konfliktit të interesit në përputhje me Ligjin Nr.9367, datë 7.4.2005 “Për parandalimin e konfliktit të interesave në ushtrimin e funksioneve publike”.

· Deklaratë nga drejtuesi/t ekzekutiv  i OJF/organizatave  për të marrë përsipër që do të kryejë detyrat si më sipër, në respektim të funksioneve që do të realizojë Këshilli Kombëtar i Pacientëve si dhe zbatimit te rregullave ligjore që parashikon VKM nr.624, datë 18.9.2017 “Për Përbërjen, Organizimin dhe Funksionimin e Këshillit Kombëtar të Pacientëve.”






Përzgjedhja:

Dokumentacioni për provimin e plotësimit të kritereve është i detyrueshëm për t’u dorëzuar për përzgjedhje.

Duke qenë se subjektet që do të përzgjidhen janë nga një organizatë jofitimprurëse, përparësi përzgjedhje do të kenë organizatat të cilat kanë më shumë eksperiencë në trajtimin e çështjeve të kërkuara në këtë “njoftim shprehje interesi”.

Përfaqësuesit që do të përzgjidhen në total në përfundim të kësaj procedure të hapur, publike, do të jenë 6 të cilët do të kenë automatikisht statusin “anëtar” në përbërje të Këshillit Kombëtar të Pacientëve.

Ministria njofton menjëherë Këshillin për çdo kandidat të përzgjedhur.

Dorëzimi i dokumentacionit të kërkuar do të bëhet në Ministrinë e Shëndetësisë dhe Mbrojtjes Sociale brenda 7 ditëve kalendarike nga publikimi i këtij njoftimi.

